КОМИ РЕСПУБЛИКАЛӦН ОЛАНПАС

“Коми Республикаын тыр арлыдтӧмъясӧс дӧзьӧртӧмлунысь

да инӧд торкалӧмысь ӧлӧдан ӧткымын мера йылысь”

Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн                                      2016 вося лӧддза-номъя тӧлысь 9 лунӧ
1 статья. Пыртны “Коми Республикаын тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан ӧткымын мера йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2009, 12 №, 718 ст., 33 №, 604 ст.; 2010, 17 №, 395 ст.; 2011, 48 №, 1370 ст.; 2013, 32 №, 579 ст.; 2014, 13 №, 221 ст., 30 №, 605 ст.; 2015, 8 №, 93 ст.; 21 №, 277 ст.) татшӧм вежсьӧмъяс:

1. 1 статьяса 15 пунктын “социальнӧя могмӧдан учреждениеяс, сы лыдын социальнӧя реабилитируйтӧмын нуждайтчысь тыр арлыдтӧмъяслы специализируйтӧм учреждениеяс (тыр арлыдтӧмъяслы социальнӧя реабилитируйтан шӧринъяс, челядьлы да томуловлы социальнӧй приютъяс, бать-мам дӧзьӧртӧг кольӧм челядьлы отсӧг сетан шӧринъяс), семьялы да челядьлы социальнӧй отсӧг сетан шӧринъяс, олысьясӧс социальнӧя доръян юкӧнын канму услугаяс сетан шӧринъяс” кывъяс вежны “социальнӧя могмӧдан организацияяс, кодъяс пырӧны Коми Республикаса олӧмӧ пӧртысь власьт органъяслӧн веськӧдлӧм улӧ (водзӧ – социальнӧя могмӧдан организацияяс), сы лыдын социальнӧя реабилитируйтӧмын нуждайтчысь тыр арлыдтӧмъяслы специализируйтӧм организацияяс (тыр арлыдтӧмъяслы социальнӧя реабилитируйтан шӧринъяс), семьялы да челядьлы социальнӧй отсӧг сетан шӧринъяс, олысьясӧс социальнӧя доръян юкӧнын канму услугаяс сетан шӧринъяс” кывъясӧн.

2. 8 статьяын:

1) 1 юкӧнса 2 да 3 пунктъяс гижны тадзи:
“2) видзӧдӧны, кыдзи уджалӧны социальнӧя реабилитируйтӧмын нуждайтчысь тыр арлыдтӧмъяслы специализируйтӧм организацияяс, социальнӧя могмӧдан мукӧд организацияяс, кодъяс сетӧны социальнӧй услугаяс тыр арлыдтӧмъяслы да налӧн семьяяслы, а сідзжӧ збыльмӧдӧны индӧм организацияяслысь везъяс сӧвмӧдан мераяс;

3) пыртӧны социальнӧя могмӧдан организацияяслӧн уджӧ, кодъяс  сетӧны социальнӧй услугаяс тыр арлыдтӧмъяслы да налӧн семьяяслы, социальнӧя реабилитируйтан ӧнія методикаяс да технологияяс.”;

2) 2 юкӧнын:

а) медводдза абзац гижны тадзи:
“2. Социальнӧя могмӧдан организацияяс, сы лыдын социальнӧя реабилитируйтӧмын нуждайтчысь тыр арлыдтӧмъяслы специализируйтӧм организацияяс, семьялы да челядьлы социальнӧй отсӧг сетан шӧринъяс, олысьясӧс социальнӧя доръян юкӧнын канму услугаяс сетан шӧринъяс, социальнӧя могмӧдан мукӧд организация, кодъяс збыльмӧдӧны тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдӧм серти удж, индӧм организацияяслӧн подувпуктасъяс серти либӧ на йылысь положениеяс серти:”;

б) 3 пунктын “учреждениеясын” кыв вежны “организацияясын” кывйӧн;

3) 3 юкӧнса медводдза абзацын “специализируйтӧм учреждениеясӧ” кывъяс вежны “специализируйтӧм организацияясӧ” кывъясӧн.

3. 9 статьяса 4 юкӧн гижны тадзи:
“4. Бать-мам дӧзьӧртӧг кольӧм челядьӧс видзысь велӧдан организацияяса, медицина организацияясса, социальнӧя могмӧдан организацияясса либӧ татшӧм сикас организацияясса юрнуӧдысьяслы сизим луна кадколаст чӧжӧн сійӧ лунсянь, кор найӧ тӧдмалісны, мый кагаӧс позьӧ сетны семьяӧ быдтӧм вылӧ, быть колӧ юӧртны та йылысь тӧрасян да тӧждысян органӧ тайӧ организацияяслӧн меститчанін серти.”.

4. 11 статьяса 2 юкӧнлӧн мӧд абзацын “учреждениеяс” кыв вежны “организацияяс” кывйӧн.

5. 13 статьяса 2 юкӧн гижны тадзи:
“2. Культура да прӧст кад коллялан, спорт да туризм органъяс да учреждениеяс отсалӧны социальнӧя реабилитируйтӧмын нуждайтчысь тыр арлыдтӧмъяслы специализируйтӧм организацияяслы, торъя велӧдан-быдтан учреждениеяслы да пытшкӧс делӧяс органъясса тыр арлыдтӧм инӧд торкалысьясӧс недыр кад видзан шӧринъяслы котыртны индӧм учреждениеясӧ, организацияясӧ меститӧм тыр арлыдтӧмъяскӧд спортивнӧя да культурнӧя сӧвмӧдан удж.”.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун мысти. 

Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.

